
 
Pou Piblikasyon Imedya: 22/05/2025  GOUVÈNÈ KATHY HOCHUL 

 
 

GOUVÈNÈ HOCHUL AK MAJISTRA ADAMS ANONSE YON GWO 
TRANSFÒMASYON BIWO AN LOJMAN NAN 5 TIMES SQUARE POU KREYE 

JISKA 1,250 KAY, KI GEN LADAN 313 KAY ABÒDAB  
  

Sa posib gras ak aksyon Gouvènè a pou chanje lwa eta a ki gen 60 an pou retire 
limit 12 FAR la epi ankouraje gwo transfòmasyon biwo an lojman nan vil Nouyòk  

  
Depi aksyon Gouvènè a ane pase a, apeprè 10,000 nouvo kay fini oswa an 

konstriksyon nan Vil Nouyòk gras ak konvèsyon biwo yo  
  

Gouvènè a te bay tou 1 milya dola ane sa a pou garanti "Vil Wi pou Opòtinite 
Lojman" Vil Nouyòk la, ki pral kreye jiska 18,000 nouvo kay atravè konvèsyon 

yo.\\  
  

Kontinye Angajman Gouvènè a pou konstwi plis lojman nan tout Eta a  
  

  
Gouvènè Kathy Hochul ak Majistra Eric Adams te anonse jodi a ke Konsèy 
Administrasyon Empire State Development (ESD) te vote pou pèmèt yon gwo 
konvèsyon biwo an lojman nan 5 Times Square, pou transfòme espas biwo ki pa twò 
itilize a an yon devlopman pou itilizasyon miks ak jiska 1,250 nouvo kay, ki gen ladan 
jiska 313 kay abòdab pou tout tan. Pwojè sa a te vin posib grasa aksyon istorik 
Gouvènè Hochul ane pase a pou chanje lwa eta a ki gen 60 an epi leve limit 12 Rapò 
Sifas Sòl (Floor Area Ratio, FAR) sou devlopman rezidansyèl nan Vil Nouyòk, ki te 
bloke devlopman nouvo lojman depi 1961. 313 kay abòdab pou tout tan nan 5 Times 
Square yo se rezilta pwomilgasyon Gouvènè a sou pwogram Ankourajman Fiskal pou 
Lojman Abòdab ki soti nan Konvèsyon Komèsyal (Affordable Housing from Commercial 
Conversions Tax Incentive program) (467-m).  
  
Kòm rezilta aksyon sa yo ak lòt aksyon ankò, depi avril pase a, apeprè 10,000 nouvo 
apatman te fini oswa yo te kòmanse konstwi yo atravè konvèsyon biwo an lojman nan 
Vil Nouyòk. Anplis de sa, bidjè Gouvènè a pou ane fiskal 2026 la gen ladan l 1 milya 
dola nan finansman eta pou garanti Vil Wi pou Opòtinite Lojman (City of Yes for 
Housing Opportunity), yon inisyativ ki te fè chanjman nan Kòd Zonaj Vil Nouyòk la ki 
prevwa pèmèt jiska 11 milyon nouvo mèt kare (120 milyon pye kare) pou konvèsyon ak 
jiska 18,000 nouvo kay.  
  



"Nou te pran aksyon solid pou debloke gwo transfòmasyon biwo an lojman nan Vil 
Nouyòk, epi transfòme 5 Times Square soti nan biwo ki pa twò itilize an 1,250 nouvo 
kay — ki gen ladan plis pase 300 apatman abòdab pou tout tan — se yon egzanp pafè 
sou fason n ap rive fè sa", Gouvènè Hochul te deklare. "Jan m te di byen klè, sèl 
fason pou nou adrese kriz lojman nou an se bati plis kay Nouyòkè yo bezwen an — e m 
p ap janm sispann travay pou fè sa tounen yon reyalite." 
  
Majistra Vil Nouyòk, Eric Adams, te deklare, "Pou fè fas ak yon kriz lojman ki dire 
plizyè deseni, sa mande pou kreye nouvo lojman nan chak katye nan yon vitès akselere 
— menm isit la nan 'Crossroad of the World' nan Times Square." Transfòmasyon 5 
Times Square soti nan yon bilding biwo ki pa itilize ase pou l tounen 1,250 nouvo kay 
kapitalize sou viktwa administrasyon Adams ak Hochul yo ki te difisil pou reyalize, tout 
pandan m ap reyalize plan mwen pou konstwi 100,000 nouvo kay nan Manhattan 
pandan dis ane k ap vini yo. Mèsi, Gouvènè Hochul, pou patenarya kontinyèl ou nan 
bay lojman abòdab Nouyòkè yo bezwen an epi pou pwouve, yon lòt fwa ankò, sa ki ka 
akonpli lè vil la ak eta a travay ansanm pou yon objektif komen."  
  
Vòt Konsèy Administrasyon ESD a te fè jodi a apwouve yon amannman nan Plan 
Jeneral Pwojè Devlopman 42nd Street la ki pral pèmèt konvèsyon 5 Times Square.  
  
5 Times Square pral reyamenaje prèske 93,000 mèt kare (1 milyon kare) espas biwo 
tout pandan y ap prezève plis pase 3,400 mè kare (37,000 pye kare) espas komèsyal. 
Pwojè a pral kreye jiska 1,250 nouvo kay — yon melanj 1,050 estidyo ak 200 inite ki 
gen yon chanm — avèk aksè egal ak enstalasyon bilding lan pou tout rezidan yo. Pwojè 
a pral gen ladan plis pase 300 kay abòdab pou tout tan pou Nouyòkè k ap touche jiska 
80 pousan nan Revni Mwayen Zòn (Area Median Income, AMI) lan.  
  
Konvèsyon an adrese gwo pousantaj espas vid nan bilding lan ki se 77 pousan, li 
transfòme yon pwopriyete ki pa twò itilize an lojman ki nesesè anpil. Yo prevwa 
konstriksyon an ap kòmanse nan twazyèm trimès 2025 la, epi premye faz la ap fini an 
2027. Konfigirasyon bilding lan pèmèt yon pwogram pou itilizasyon miks ki ka akomode 
alafwa lokal rezidansyèl ak komèsyal ki deja egziste. Yo prevwa pwojè a pral kreye 
apeprè 1,400 djòb nan sektè konstriksyon an ak 830 djòb pèmanan dirèk ak endirèk. 
Pwojè a pral konfòme tou ak règleman Eta a MWBE ak SDVOB yo, avèk yon objektif 
patisipasyon 30 pousan MWBE an jeneral. 
  
Lefèt ke pwojè a sitiye sou Setyèm Avni ant 41st and 42nd Streets, li ofri yon aksè san 
parèy ak 12 liy metwo ak koneksyon transpò rejyonal yo, sa ki montre angajman 
Gouvènè Hochul ak Majistra Adams anvè yon devlopman ki akse sou transpò ki 
diminye depandans sou machin epi ki ankouraje yon lavi dirab nan vil yo.  
  
Pwojè 5 Times Square la reprezante yon avansman enpòtan nan apwòch Nouyòk pou 
rezoud kriz lojman li an. Konstriksyon orijinal bilding lan te koute 33.35 FAR — prèske 
twa fwa pri limit rezidansyèl anvan an ki te 12 FAR. Sa vle di nouvo devlopman ki 
apwouve jodi a pa t ap posib san aksyon Gouvènè a nan Bidjè Ane Fiskal 25 yo te 
adopte a pou chanje lwa eta ki gen 60 an epi leve limit 12 FAR la nan Vil Nouyòk. 



Konbinezon eliminasyon limit FAR la avèk 467 milyon dola ankourajman fiskal pèmèt 
konvèsyon bilding biwo ki gen anpil dansite an pwopriyete pou itilizasyon rezidansyèl, 
sa ki pote plis lojman abòdab nan zòn prensipal yo. Kòm yon pati nan yon tandans k ap 
grandi nan reyimajine katye biznis Vil Nouyòk yo, pwojè tankou 5 Times Square gen 
potansyèl pou kreye plizyè milye nouvo kay nan zòn ki gen anpil opòtinite.  
  
Prezidan, Direktè Egzekitif Jeneral ak Komisè Empire State Development lan, 
Hope Knight, te deklare, "Reimajinasyon 5 Times Square la reprezante yon apwòch 
transfòmatè pou defi lojman ak ekonomik Nouyòk yo. Lè nou konvèti prèske 93,000 mèt 
kare (1 milyon kare) biwo an kay—avèk 25 pousan ki abòdab pou tout tan—n ap 
avanse estrateji nou pou revitalize distri biznis santral yo epi kreye kominote pou moun 
ki vrèman gen revni miks. Pwojè sa a eksplwate koneksyon transpò piblik san parèy 
Times Square yo ak enèji komèsyal la tout pandan l ap adrese bezwen lojman kritik nou 
yo, li bati sou efò kontinyèl nou yo pou adapte espas komèsyal ki pa itilize ase pou 
itilizasyon rezidansyèl nan zòn ki gen anpil opòtinite yo."  
  
RuthAnne Visnauskas, ki se Komisè Biwo Renouvèlman Kay ak Kominote Eta 
Nouyòk la, te deklare, , "Devlopman sa a se yon rezilta dirèk politik lojman Gouvènè 
Hochul yo. Bidjè 2025 li a te leve limit 12 FAR la epi li te kreye yon egzanpsyon taks 
sou pwopriyete ki egzije abòdablite — sa yo se engredyan esansyèl pou ankouraje 
kreyasyon lojman abòdab ak nan pri mache a nou bezwen nan zòn ki gen gwo dansite, 
itilizasyon miks ak rich an transpò nan Vil Nouyòk. Five Times Square te yon bilding 
biwo dènye kri epi li te kay Ernst and Young pandan 20 an. Konvèsyon li an 1,250 
apatman se egzakteman sa plan Gouvènè a ye pou ogmante rezèv la epi diminye pri 
lojman an. Kounye a, olye pou l rete lajman vid, bilding sa a pral lakay plizyè jenerasyon 
Nouyòkè pandan plizyè deseni k ap vini yo."  
  
Majistra Adjwen pou Lojman, Devlopman Ekonomik ak Mendèv Vil Nouyòk la, 
Adolfo Carrión, Jr, te deklare, "5 Times Square se yon gwo chanjman pou Times 
Square ak Midtown, lilouvri chemen pou lavni kwasans iben an. Lè nou konvèti espas 
biwo ki pa itilize ase an plis pase mil nouvo kay, ki gen ladan plizyè santèn inite abòdab, 
n ap reyimajine distri biznis santral yo kòm kominote vibran ak plizyè itilizasyon ki 
ankouraje alafwa lavi rezidansyèl ak opòtinite ekonomik."  
  
Prezidan & Direktè Egzekitif Jeneral NYCEDC la, Andrew Kimball, te deklare, 
"Transfòmasyon prèske 93,000 mèt kare (1 milyon kare) biwo nan 5 Times Square an 
lojman pou moun ki gen revni miks se yon lòt fason patenarya vil-eta nou an ap mache 
pou sèvi Nouyòkè yo. Pwojè sa a – youn nan pi gwo konvèsyon biwo an lojman nan 
listwa Vil Nouyòk – pral adrese bezwen imedya ak kritik pou plis lojman, tout pandan l 
ap itilize pwopriyete anblematik ki pou vil la kòm yon kote non sèlman pou fè biznis, 
men tou kòm yon destinasyon pou viv, travay, ak pran detant 24 sou 24, 7 jou sou 7."  
  
Prezidan ak Direktè Egzekitif Jeneral RXR, Scott Rechler, te deklare, 
"Repozisyonman 5 Times Square la demontre kijan politik ki panse pou lavni ka ranfòse 
ak reyimajine katye tankou Times Square." Vil ak Eta Nouyòk la montre ke, gras ak 



patenarya piblik-prive novan, nou ka transfòme espas biwo ki pa itilize ase yo an yon 
kominote rezidansyèl k ap pwospere, pou ede adrese kriz lojman ijan Nouyòk la."  
  
Pwojè sa a mete aksan tou sou patenarya kontinyèl ant Eta Nouyòk ak Vil Nouyòk pou 
adrese kriz lojman an. Politik inovan Gouvènè Hochul ak Majistra Adams yo ap 
transfòme espas biwo ki pa itilize ase yo an kominote vibran ak revni miks ki bay aksè 
dirèk ak travay, transpò piblik, ak enstalasyon atravè eta a.  
  
Agenda Lojman Gouvènè Hochul la  
Gouvènè Hochul angaje l pou l abòde kriz lojman Nouyòk la epi fè eta a vin pi abòdab 
ak pi fasil pou tout Nouyòkè yo. Nan kad Bidjè Ane Fiskal 2025 la, Gouvènè a te jwenn 
yon akò enpòtan pou ogmante rezèv lojman Nouyòk la atravè nouvo ankourajman taks 
pou kominote nan Nò Eta yo, nouvo ankourajman ak soulajman ki soti nan kèk 
restriksyon Eta enpoze pou kreye plis lojman nan Vil Nouyòk, yon fon kapital 500 milyon 
dola pou konstwi 15,000 nouvo kay sou pwopriyete eta a, yon lòt 600 milyon dola nan 
finansman pou sipòte yon varyete devlopman lojman nan tout eta a ak nouvo 
pwoteksyon pou lokatè pwopriyetè yo. Anplis de sa, nan kad Bidjè Ane Fiskal 2023 
Adopte a, Gouvènè a te anonse yon Plan Lojman senkan, 25 milya dola pou kreye 
oswa prezève 100,000 kay abòdab nan tout eta a, ki gen ladan 10,000 ki gen sèvis sipò 
pou popilasyon vilnerab yo, plis elektrifikasyon yon lòt 50,000 kay. Yo te kreye oswa 
konsève prèske 60,000 kay jiska dat.  
  
Bidjè adopte ane fiskal 2025 la te ranfòse tou Pwogram Kominote ki an Favè Lojman 
(Pro-Housing Community Program) ke Gouvènè a te lanse an 2023. Sètifikasyon 
Kominote an Favè Lojman an se yon egzijans kounye a pou lokalite yo jwenn aksè ak 
jiska 650 milyon dola nan finansman opsyonèl. Kounye a, plis pase 300 kominote deja 
sètifye, enkli Vil Nouyòk.  

